
EIGENBETALING FOR HEIMETENESTER 

Storebø, 08.06.2007

______________________

Olborg Johannessen (sign)

Leia

SAKSFRAMLEGG.

Sakshandsamar: 
Norunn Storebø
Arkiv: 

Arkivsaksnr.:
06/01363



GODKJENNING MØTEBOK FRÅ ELDRERÅDET 16.11.2006

Saksnr :
Utval:
Møtedato.

0001/07
Eldreråd
15.06.2007

Rådmannen si tilråding:

Eldrerådet godkjenner møteboka frå 16.11.06 slik ho ligg føre.  
Saksdok :

Møtebok, som er sendt ut tidlegare.  
Bakgrunn:

  
Vurdering:

  
SAKSFRAMLEGG.

Sakshandsamar: 
Norunn Malene Storebø
Arkiv: 

Arkivsaksnr.:
06/01364



REFERAT OG MELDINGER

Saksnr :
Utval:
Møtedato.

0002/07
Eldreråd
15.06.2007

Rådmannen si tilråding:

Vert lagt ved møteboka.  
Saksdok :

· Svarbrev sendt til Norsk Pensjonistforbund, vedk kartlegging av omfanget av omgjering av sjukeheimar til omsorgsboligar datert 09.05.07.  
Bakgrunn:

  
Vurdering:

  
SAKSFRAMLEGG.

Sakshandsamar: 
Arve Sunde
Arkiv: 033  

Arkivsaksnr.:
05/00640



KONSTITUERING-VAL AV NY LEIAR I ELDRERÅDET

Saksnr :
Utval:
Møtedato.

0019/07
Kommunestyret
06.02.2007

0003/07
Eldreråd
15.06.2007

Rådmannen si tilråding:

Til ny leiar i eldrerådet vert valt ………………………………………………………..  
  
Handsaming/vedtak i Kommunestyret den 06.02.2007 sak 0019/07

Vedtak:

  
  
1.  Austevoll kommunestyre vedtek at Olborg Johannessen vert friteken frå eldrerådet for 

     resten av valperioden.

2.  Austevoll kommunestyre veljer Kjellaug Risøy til nytt medlem og Synneva Skåtun 

     Birkeland til nytt varamedlem.

Saksdok :

Kommunestyresak 19/07  
Bakgrunn:

Kommunestyret har friteke tidlegare leiar i eldrerådet for resten av valperioden, og eldrerådet må derfor konstituera seg med å velja ny leiar.  
Vurdering:

  
SAKSFRAMLEGG.

Sakshandsamar: 
Arve Sunde
Arkiv: 033  

Arkivsaksnr.:
07/00836



ÅRSMELDING 2006 FOR ELDRERÅDET I AUSTEVOLL

Saksnr :
Utval:
Møtedato.

0004/07
Eldreråd
15.06.2007

Rådmannen si tilråding:

Austevoll eldreråd godkjenner årsmelding for 2006 slik ho ligg føre. Årsmeldinga vert oversendt til kommunestyret.  
Saksdok :

  
ÅRSMELDING 2006 

FOR 

ELDRERÅDET I AUSTEVOLL


  Austevoll eldreråd vart oppretta ved vedtak i Austevoll kommunestyre den 23. november 1989, sak 132/89.

Eldrerådet er eit partipolitisk ubunde rådgjevande utval for dei kommunalpolitiske styresmaktene.

Kommunestyret har vedteke instruks for rådet.

Eldrerådet har i 2006 vore samansett slik:

	Medlemer:
	Personlege varamedlemer:

	Olborg Johannessen, leiar – friteken frå 14.12.06.

Kjellaug Risøy – medlem frå 14.12.06
	Bjarne Mehammer

	Marta Aud Troland, nestleiar
	Aslaug Sivertsen

	Halvor Skotnes
	Kjellaug Risøy til 14.12.06 - Synneva Skåtun Birkeland frå 14.12.06

	Leif Veivåg
	Knut K Kalvenes

	Lars P Stenevik
	Asbjørg Solberg


Kontorsjef Steinar Hole har vore sekretær for rådet. Frå hausten 2006 overtok helse- og sosialadministrasjonen sekretariatsfunksjonen.

Eldrerådet har i 2006 hatt 4 møter og handsama 22 saker.

Av saker eldrerådet har handsama og uttalt seg om kan nemnast:

· Den internasjonale eldredagen

· Fisketuristar i Austevoll

· Framlegg til revisjon av kommuneplanen

· Tilbod frå Austevoll Miljøsenter AS til lokaler for helsesenter og tannklinikk.

· Framtidsperspektiv og struktur innan pleie- og omsorgstenesta

· Budsjett 2007.

· Sak om øyremerka tilskot til eldreomsorg og helsetenester.

Representant for eldrerådet har i 2006 delteke på eldrerådskonferansen i regi av fylkeseldrerådet i Hordaland.

Den internasjonale eldredagen vart markert med ei tilstelling på Storebø skule.

I samband med eldrerådet sitt møte 6. april 2006 vitja eldrerådet Selbjørn pleie- og omsorgsenter og Storebø pleie- og omsorgsenter og snakka med leiing ved institusjonane og heimebasert pleie og omsorg i sør og nord.

Eldrerådet prøver elles å fanga opp dei sakene som kan ha interesse for eldre.  Det er ikkje alltid like lett.  Ofte går sakene så fort gjennom det politiske system at det vert vanskeleg for eldrerådet, som ikkje har så ofte møter, å få handsama dei.  Dette har eldrerådet teke opp tidlegare.  Etter eldrerådet sin instruks skal rådet seia si meining om alle saker som vedkjem eldre, ikkje berre eldreomsorg.

Eldrerådet savner og at vanlege folk kjem med saker til rådet.

Eldrerådet nytta i 2006 kr. 28.844,42 av eit budsjett på kr. 33.000,-.  I tillegg stiller kommunen med gratis sekretærhjelp og kontorhald som trykking, porto og anna kontormateriell.

  
SAKSFRAMLEGG.

Sakshandsamar: 
Arve Sunde
Arkiv: G00 &14 

Arkivsaksnr.:
07/00186



ÅRSMELDINGAR FOR 2006 FRÅ AVDELINGANE I HELSE- OG SOSIALETATEN

Saksnr :
Utval:
Møtedato.

0010/07
Helse og sosial omsorg
13.06.2007

0005/07
Eldreråd
15.06.2007

Rådmannen si tilråding:

Utval for helsevern og sosial omsorg tek årsmeldingane til orientering.  
Saksdok :

  
1. Årsmelding 2006 for helsesøstertenesta v/leiande helsesøster June Drønen.

2. Årsmelding 2006 for fysioterapitenesta v/kommunefysioterapeut Camilla Paulsen

3. Årsmelding 2006 for jordmortenesta v/jordmor Berit Hodne.

4. Årsmelding 2006 for psykiatrisk sjukepleiarteneste v/leiar Else Marie Alvsåker.

5. Årsmelding 2006 for Storebø legekontor v/kommunelege 2 Inger C Uglenes

6. Årsmelding 2006 for Hundvåkøy legekontor v/kommunelege 2 Finn Dyngvold

7. Årsmelding 2006 for Bekkjarvik legekontor v/kommunelege 2 Sverre Rørtveit

8. Årsmelding 2006 for Eidsbøen bufellesskap v/avdelingsleiar Linn-Beathe Suphammer.

9. Årsmelding 2006 for Selbjørn pleie- og omsorgsenter, v/fungerande avdelingsleiar Laila Kalvenes.

10. Årsmelding 2006 for Storebø pleie- og omsorgsenter v/avdelingsleiar Iren S Melingen.  
Bakgrunn:

Årsmeldingane frå avdelingane følgjer vedlagt.

Årsmeldingane vert framlagt til orientering og eventuell drøfting.  
SAKSFRAMLEGG.

Sakshandsamar: 
Jofrid Troland
Arkiv: 231 F23  

Arkivsaksnr.:
07/00199



EIGENBETALING FOR HEIMETENESTER

Saksnr :
Utval:
Møtedato.

0006/07
Eldreråd
15.06.2007

0011/07
Helse og sosial omsorg
13.06.2007

/
Kommunestyret

Rådmannen si tilråding:

Austevoll kommunestyre vedtek følgjande betalingssatsar gjeldande f.o.m. 01.07.07:

Heimetenesta i Austevoll Kommune:

1. Eigenbetalinga er basert på ei abonnementordning. Hvis det vert nytta færre timar enn 6 timar pr. månad og ein i så høve får ein timepris over kr 250,- per time, så skal ein nytte timepris x antall timar.oppover. 

2. Austevoll kommune sine betalingssatsar skal til ei kvar tid vera i samsvar med gjeldande forskrifter til Lov om sosiale tenester.

3. Eigenbetaling per. månad/time vert f.o.m. 01.07.07.

	Husstand si nettoinntekt
	Månads abonnement
	Maksimum timepris

	Inntil 2 G
	Kr 150,-
	-

	2G – 3 G
	Kr 500,-
	Kr 250,-

	3 G – 4 G
	Kr 800,-
	Kr 250,-

	4 G – 5G
	Kr 1200,-
	Kr 250,-

	5 G og oppover
	Kr 1500,-
	Kr 250,-

	Enkeltoppdrag
	250,- pr. oppdrag
	


Tilleggsyting som Austevoll kommune tilbyr:

	Nettoinntekt per mnd
	Leige av tryggleiksalarm

	Alarmtelefon inntil 2 G
	200,- per mnd.

	Alarmtelefon over 2 G
	280,- per mnd.


Berekningsgrunnlaget gjeld husstanden som mottek tenester. 

Opphald i institusjon vert regulert etter satsane i forskrift.   
Saksdok :

1. Lov om sosialetenester § 11-2 med forskrifter (jfr www.lovdata.no )

2. Rundskriv 1-6/2006, presisering av regelverk for egenandelsbetaling for sosial tjenester.

  
Bakgrunn:
Etter sosialtenestelova kan kommunane krevja eigenbetaling for praktisk bistand så som heimehjelp mv. 

I gjeldande forskrifter er det sett eit tak på eigenbetalinga pålydande kr. 150,- pr månad for hustander med samla inntekt på inntil 2 G (Grunnbeløpet i folketrygda kr 62.892,-x 2).  Satsane for hustander med inntekt over 2G, er det kommunen sjølv som bestemmer, med den avgrensinga som ligg i forskriftene der det mellom anna heiter:

      ” Vederlaget må likevel ikke overstige kommunens egne utgifter til angjeldende tjeneste (selvkost). Betales tjenestene etter en abonnementsordning kan vederlaget ikke overstige kommunens samlede selvkost for tjenestene til den enkelte i den måneden abonnementet omfatter. 

       Selvkost beregnes til en gjennomsnittlig timelønn for den tjenesten som utføres, tillagt sosiale utgifter samt administrasjonsutgifter som skal utgjøre 10% av timelønnen og sosiale utgifter. Tidsforbruket rundes av til nærmeste halvtime. 

       Vederlaget kan ikke settes høyere enn at vedkommende beholder tilstrekkelig til å dekke personlige behov og bære sitt ansvar som forsørger. 

       Det kan ikke kreves dekning i vedkommendes formue. ”

Austevoll kommune har ikkje justert satsane sidan 01.04.2004. Satsane som gjeld i dag er følgande:

	Nettoinntekt per mnd:
	Betalingsats

	Inntil 2 G
	   150,-

	Inntil 3 G
	   500,-

	Inntil 4 G
	   800,-

	Inntil 5 G
	1 200,-

	Over 5 G
	1 500,-

	Enkeltoppdrag
	200,- per oppdrag

	Vaktmeister
	180,- per time

	Alarmtlf inntil 2 G
	200,- per mnd

	Alarmtlf frå 2 G
	280,- per mnd


  
Vurdering:

Administrasjonen har vurdert dei tidlegare betalingssatsane, og kome fram til nokre forslag til endringar.

Det som i framlegget utgjer ein skilnad samanlikna med gjeldande ordning, er at det no vert iverksett eit tak pålydande kr 250,-. Per time. Dette begrunnast som ei god løysing, avdi det då vil bli ein meir rettferdig timesats. Skilnaden på antall timar utført arbeid i forhald til kva den einskilde betalar per time, vil bli utjavna. 

Som døme kan nevnast at ein i verste fall kunne koma i ein timesats for dei frå 5G og oppover på 750,- per time, hvis dei hadde 2 timar hjelp i månaden, i den tidlegare ordninga. Dette vil no bli unngått, og sikrasst med eit tak på pris.

Satsen som er knytta til enkeltoppdrag er oppjustert frå kr. 200,- til kr . 250,-. Dette då den noverande satsen ikkje dekte inn dei reelle kostnadene kring eit oppdrag. Med i berekninga er og sosiale kostnader samt administrasjon. Bortsett frå dette er satsane ikkje endra.

Tilbodet om vaktmeistertenesta er teken vekk, då det ikkje har vore sal av denne tenesta sidan forrige justering av satsane i 2004. Dette skuldast at det i dag ikkje er kapasitet innan vaktmeistertenesta til å ta oppdrag for heimebuande utover det som gjeld utplassering av tekniske hjelpemidlar mv.

Det er i rundskriv – presisering av regelverk for eigenandelsbetaling for sosial tjenester - kome ei understreking av tolkinga kring eigenandelar til trygghetsalarm. Vi tolkar det slik at dersom helse- og sosialtenesta nyttar alarmtenester til sine brukarar for å forhindre/minske hyppigheten av heimebesøk, så skal ein ikkje kreve betaling for alarmtenesta. Praksis i Austevoll kommune er at tryggleiksalarmane er eit tilbod helsetenesta kan tilby sine brukarar. Dersom brukar ikkje ønskjer denne tilleggsytinga, vert den ikkje installert. Den vert ikkje nytta for å kompensere for heimebesøk, men som ei ekstra yting som den einskilde kan nytta seg av. Vi vel difor å praktisere eigenandel på dei nevte satsane som tidlegare.

Matombringinga er også eit tilbod Austevoll kommune kan tilby sine brukarar som ei tilleggsyting, dersom den einskilde skulle ønske det.

Når det gjeld matombringing, er det kjøkkenet på Storebø pleie- og omsorgsenter som set prisar, basert på budsjett og innteningskrav.

  
